
Ghad irridu naqdfu

Bhala destinazzjoni turistika, il-gzejjer jigu biss wara l-ibliet stori¢i fejn ghandha x’tagsam il-
popolarita. Forsi hu minhabba f'hekk li I-prospetti tax-xoghol fl-industrija tat-turizmu ghaz-
zghazagh li jghixu fil-gzejjer Stati ta' I-Unjoni Ewropea jistghu jitqiesu bhala promettenti.

[t-turizmu huwa marbut ma' kwazi kull professjoni li tezisti. Semmi professjoni u I-
probabbilta hi li jkun hemm postha fl-industrija tat-turizmu. Darba, it-turizmu kien meqjus
bhala attivita li tinvolvi ftit lukandiera sinjuri u xi negozjanti. [llum, it-turizmu sar industrija li
tinvolvi hafna setturi ohra tas-soc¢jeta. Il-bdiewa jipprovdu l-ikel ghal-lukandi. Il-kantanti, il-
muzic¢isti u d-disinjaturi kreattivi jistghu jiggwadanjaw hafna minn dan is-settur. It-
Teknologija ta' I-Informazzjoni llum hija kru¢jali biex tghin lill-industrija tat-turizmu
tikkompeti b'success. Il-parti 1-kbira tal-kumplessi turisti¢i ghandhom il-websajt taghhom. Bl-
Internet dawn ikunu jistghu jikkomunikaw ma' klijenti potenzjali mijiet ta' kilometri ’l
boghod. Ghalhekk, dawk interessati fI-IT jistghu wkoll isibu impjieg fl-industrija tat-turizmu.

Madankollu, kelma ta' twissija: mhux kull ma jleqq deheb. Ghalkemm it-turizmu huwa
identifikat bhala settur ta' tkabbir fil-gZejjer zghar li huma Stati Membri ta' 1-UE, dawn il-
gzejjer ghandhom it-tendenza li jkunu ekologikament fragli. Barra dan, il-gzejjer Stati z-zghar
ghadhom mhux jikkompetu fejn jidhlu l-prezzijiet u jidher li qed jaqghu lura fuq is-suq
turistiku globali. Ma jfissirx li ghax il-biljetti ta' I-ajru qed jinbieghu bhall-pastizzi, pajjiz
zghir bhal Malta solva l-problemi kollha relatati mat-turizmu!

Meta jigi kkunsidrat dan, 1-UE trid tqis il-problemi partikolari li 1-gzejjer iz-zghar Stati
Membri taghha jridu jhabbtu wi¢¢hom maghhom fis-settur tat-turizmu. B’hekk biss jistghu ¢-
¢ittadini zghazagh verament ikollhom opportunita ta’ xoghol ta’ kwalita f’dan is-settur.



